
	Bosnia and Herzegovina

Federation of Bosnia and Herzegovina

	                      KANTON SARAJEVO

             Ministarstvo pravde i uprave
	
	CANTON SARAJEVO

Ministry of Justice and Administration


Broj:03-03-20499-3/12

Sarajevo, 02.07.2012. godine

EKONOMSKO-SOCIJALNO VIJEĆE 

KANTONA SARAJEVO

-ovdje-

PREDMET: Prijedlog Zakona o izmjeni Zakona o organizaciji i djelokrugu organa uprave i upravnih organizacija Kantona Sarajevo, na mišljenje.
U prilogu ovog akta, a u skladu sa članom 3. stav 3. Uredbe o postupku i načinu pripreme, izrade i dostavljanja propisa („Službene novine Kantona Sarajevo“, broj 21/11-Prečišćeni tekst), dostavljamo vam Prijedlog Zakona o izmjeni Zakona o organizaciji i djelokrugu organa uprave i upravnih organizacija Kantona Sarajevo, na mišljenje.
S poštovanjem,

        






        M I N I S T R I C A
                                                                                        Dijana Tabori

	Bosnia and Herzegovina

Federation of Bosnia and Herzegovina

	KANTON SARAJEVO

V L A D A
	
	CANTON SARAJEVO

GOVERNMENT


Broj:03-05-____________/12

Sarajevo, ____________2012.godine               

Na osnovu čl. 22. i 24. stav 4. Zakona o Vladi Kantona Sarajevo («Službene novine Kantona Sarajevo»,broj 24/03-Prečišćeni tekst), Vlada Kantona Sarajevo,  na____ sjednici od ______2012.godine  , donijela je
Z A K L J U Č A K
1. Utvrdjuje se prijedlog Zakona o izmjeni Zakona o organizaciji i djelokrugu organa uprave i upravnih organizacija Kantona Sarajevo.
2. Predlaže se Skupštini Kantona Sarajevo da pretresa i  donese zakon iz tačke 1. ovog zaključka po skraćenom postupku, u skladu sa članom 152. Poslovnika Skupštine Kantona Sarajevo ("Službene novine Kantona Sarajevo", broj 25/10-Novi prečišćeni tekst i br.14/11, 19/11 i 7/12).
Dostaviti:                                                                         
   
         P R E M I J E R 
1.
2.                                                                                         

            Fikret Musić

O B R A Z L O Ž E N J E
I – PRAVNI OSNOV
Pravni osnov za donošenje ovog zakona sadržan je u odredbama člana 18.tačka b) i člana 30. stav 2. Ustava Kantona Sarajevo, kojim je utvrđena zakonodavna nadležnost Skupštine Kantona Sarajevo, te da se zakonom Kantona, u skladu sa načelima i principima organizacije uprave, utvrđuje ukupna organizacija uprave, i članu 46. Zakona o organizaciji organa uprave u Federaciji Bosne i Hercegovine, kojim je utvrđeno da se kantonalni organi uprave i kantonalne upravne organizacije osnivaju i ukidaju i njihov djelokrug utvđuje kantonalnim zakonom o organizaciji i djelokrugu kantonalnih organa uprave i upravnih organizacija. 
II – RAZLOZI DONOŠENJA 
Zakonom o rudarstvu u Kantonu Sarajevo koji je usvojen na sjednici Skupštine Kantona Sarajevo održanoj 27.06.2012. godine i Zakonom o geološkim istraživanjima u Kantonu Sarajevo koji je u završnoj fazi usvajanja, utvrđene su nadležnosti i pozicije rudarske i geološke inspekcije. Kako je Zakonom o organizaciji i djelokrugu organa uprave i upravnih organizacija Kantona Sarajevo u članu 20. utvrđena nadležnost Kantonalne uprave za inspekcijske poslove, neophodno je u navedenom članu u stavu 2. tačku l) izmjeniti i dopuniti poslovima rudarske i geološke inspekcije.

III – PRAVNA RJEŠENJA
Član 1. – Član 20. mijenja se i dopunjuje uvrštavanjem u tehničku inspekciju rudarske i geološke inspekcje.
Član 2. – Utvrđuje se uobičajeni rok za stupanje na snagu zakona.

IV – SREDSTVA ZA PROVOĐENJE ZAKONA
Za provođenje ovog zakona potrebno je obezbjediti sredstva u Budžetu Kantona Sarajevo za finansiranje dvije nove inspekcije.

V – Donošenje zakona po  skraćenom postupku
Kako se ne radi o složenom i obimnom zakonu, predlažemo donošenje ovog zakona po skraćenom postupku, u skladu sa članom 152. Poslovnika Skupštine Kantona Sarajevo ("Službene novine Kantona Sarajevo", broj 25/10-Novi prečišćeni tekst i br.14/11, 19/11 i 7/12 ).

Bosna i Hercegovine

Federacija Bosne i Hercegovine

       KANTON SARAJEVO

                 VLADA

ZAKON

O IZMJENI zakona o ORGANIZACIJI I DJELOKRUGU ORGANA UPRAVE I UPRAVNIH ORGANIZACIJA KANTONA SARAJEVO
(PRIJEDLOG)
Nosilac izrade:

Ministarstvo pravde i uprave
Sarajevo, juli  2012.godine

Na osnovu člana 18.tačka b) i člana 30. stav 2. Ustava Kantona Sarajevo (“Službene novine Kantona Sarajevo”, br. 1/96, 2/96-Ispravka, 3/96-Ispravka, 16/97, 14/00, 4/01 i 28/04 ) i člana 46. Zakona o organizaciji organa uprave u Federaciji Bosne i Hercegovine ("Službene novine Federacije Bosne i Hercegovine", broj 35/05), Skupština Kantona Sarajevo na ____sjednici od _______2012. godine, donijela je 

                                                                                                    

P R I J E D L O G 
ZAKON

O IZMJENI zakona o ORGANIZACIJI I DJELOKRUGU ORGANA UPRAVE I UPRAVNIH ORGANIZACIJA KANTONA SARAJEVO
Član 1.

(Izmjena poslova tehničke inspekcije)

            U Zakonu o organizaciji i djelokrugu organa uprave i upravnih organzacija Kantona Sarajevo (“Službene novine Kantona Sarajevo”, broj 2/12-Prečišćeni tekst) u članu 20. stav 2. tačka l) mijenja se i glasi: 


„l) tehnička inspekcija (elektroenergetska inspekcija, termoenergetska inspekcija, rudarska inspekcija i geološka inspekcija);“.

Član 2. 
(Stupanje na snagu)


Ovaj zakon stupa na snagu osmog dana od dana objavljivanja u „Službenim novinama Kantona Sarajevo“.

Broj:_____________                                          
    
   PREDSJEDAVAJUĆA

Sarajevo,_________                                    

 SKUPŠTINE KANTONA SARAJEVO

                                                             
                          Prof.dr.Mirjana Malić

PRILOZI
Ustav Kantona Sarajevo 
(“Službene novine Kantona Sarajevo”, br. 1/96, 2/96-Ispravka, 3/96-Ispravka, 16/97, 14/00, 4/01 i 28/04 )
Član 18. b).
Skupština Kantona:
b). donosi zakone i druge propise u okviru izvršavanja nadležnosti Kantona, izuzev propisa koji su ovim Ustavom ili zakonom dati u nadležnost Vlade Kantona;
Član 30. stav 2.
Zakonom Kantona, sukladno načelima i principima oeganizacije uprave, utvrđuje se ukupna organizacija kantonalne uprave.
Zakon o organizaciji organa uprave u Federaciji Bosne i Hercegovine
("Službene novine Federacije BiH", broj 35/05)
Član 46. 
Kantonalni organi uprave i kantonalne upravne organizacije osnivaju se i ukidaju i njihvog djelokrug utvrđuje kantonalnim zakonom o organizaciji i djelokrugu kantonalnih organa uprave i upravnih organizacija, u skladu sa ovim Zakonom i kantonalnim zakonom.
ODREDBE KOJE SE MIJENJAJU I DOPUNJUJU:
Zakon o organizaciji i djelokrugu organa uprave i upravnih organizacija Kantona Sarajevo 
("Službene novine Kantona Sarajevo", broj 2/12-Prečišćeni teskt)
Član 20.
(Kantonalna uprava za inspekcijske poslove)
(1) Kantonalna uprava za inspekcijske poslove vrši inspekcijske poslove iz nadležnosti kantonalnih inspekcija koje su organizovane u njenom sastavu i druge upravne i stručne
poslove, u skladu sa zakonom i drugim propisima.
(2) Kantonalne inspekcije u sastavu Kantonalne uprave za inspekcijske poslove su:
a) tržišno - turistička inspekcija (tržna inspekcija i turističko-ugostiteljska inspekcija);
b) zdravstvena inspekcija;
c) farmaceutska inspekcija;
d) sanitarna inspekcija;
e) inspekcija rada (inspekcija rada, inspekcija zaštite na radu i inspekcija socijalne zaštite);
f) urbanističko-ekološka inspekcija (urbanističko-građevinska inspekcija, inspekcija zaštite okoliša, inspekcija zaštite prirode i inspekcija za zaštitu dobara baštine);
g) saobraćajna inspekcija (inspekcija drumskog saobraćaja i inspekcija za ceste),
h) poljoprivredna inspekcija;
i) šumarsko-lovna inspekcija
j) vodna inspekcija;
k) veterinarska inspekcija;
l) tehnička inspekcija (elektroenergetska inspekcija i termoenergetska inspekcija);
m) komunalna inspekcija i
n) prosvjetna inspekcija.

